Risalah Maklumat Ubat untuk Pengguna (RiMUP)

CLOXACAP CAPSULE

Cloxacillin Sodium (250mg, 500mg)

Apakah kegunaan Cloxacap

Cloxacap digunakan untuk rawatan:

e Jangkitan yang disebabkan oleh
staphylococci penghasil
penisilinase

e Jangkitan saluran pernafasan
Jangkitan kulit dan tisu lembut

e Jangkitan tersebar yang
disebabkan oleh pneumococci,
streptococci beta-hemolitik
kumpulan A, dan staphylococci
yang tahan terhadap penisilin G
serta staphylococci yang sensitif
terhadap penisilin G

Bagaimana Cloxacap berfungsi
Cloxacap Capsule merupakan sejenis
antibiotik yang tergolong dalam
kumpulan ubat yang dikenali sebagai
penisilin. Ubat ini bertindak dengan
membunuh bakteria yang menyebabkan
jangkitan.

Sebelum menggunakan Cloxacap

- Bila tidak boleh menggunakan

Jangan ambil ubat ini sekiranya:

e andamempunyai alahan terhadap
cloxacillin sodium, penisilin atau
mana-mana bahan lain ubat ini
(tersenarai di bahagian Maklumat
Lanjut)

- Sebelum menggunakan Cloxacap
Jika anda mengalami keadaan-keadaan
yang berikut:

+  sejarah alahan seperti asma,
ekzema, demam alergi dan gatal-
gatal

+  sejarah gangguan pendarahan

+  sejarah masalah penghadaman

+ demam akibat jangkitan virus

+  reaksi hipersensitiviti terhadap

antibiotik yang lain seperti
cephalosporin, carbapenem atau
ubat kumpulan beta-lactam.

+ masalah buah pinggang yang teruk.

Dapatkan nasihat daripada doktor atau
ahli farmasi jika anda sedang hamil,
merancang untuk hamil atau sedang
menyusukan sebelum mengambil ubat
ini. Cloxacillin dirembeskan ke dalam
susu ibu.

- Jika mengambil ubat-ubat lain
Beritahu doktor jika anda mengambil
sebarang ubat lain, termasuk ubat yang
dibeli tanpa preskripsi dari farmasi,
pasaraya, atau kedai makanan
kesihatan.

Beritahu doktor anda jika anda

mengambil:

« aspirin (ubat bagi mengurangkan
sakit, demam dan keradangan)

* antibiotik yang lain seperti
sulphamethoxypyridazine,
sulphathiazole, aminoglycoside,
tetracycline, erythromycin dan
polymyxin B-sulphate

Cara menggunakan Cloxacap

- Berapa banyak harus digunakan

Ikut arahan doktor atau ahli farmasi
anda. la mungkin berbeza dari
maklumat di dalam risalah ini. Jika anda
tidak memahami arahan pada label ubat
anda, sila rujuk kepada doktor atau ahli
farmasi.

Dos bagi orang dewasa: 250-500 mg

Kanak-kanak yeng mempunyai berat
badan sehingga 20 kg: 12.5 hingga 25
mg bagi setiap kg berat badan

Kanak-kanak yang mempunyai berat
20kg atau lebih: gunakan dos bagi
orang dewasa

- Bila perlu digunakan

Ambil ubat ini setiap 6 jam setiap hari
atau seperti arahan doktor atau ahli
farmasi anda.

- Berapa lama perlu digunakan
Gunakan Cloxacap Capsule bagi
tempoh yang ditetapkan oleh doktor

anda.
Jika anda terlupa menggunakan

Rujuk kepada doktor atau ahli farmasi
anda tentang apa yang perlu dilakukan
jika anda terlupa menggunakan ubat ini.

Ambil dos yang tertinggal sebaik sahaja
anda teringat. Sekiranya sudah hampir

masa untuk dos seterusnya, abaikan dos
yang tertinggal dan kemudian teruskan
mengambil ubat mengikut jadual seperti
biasa. Jangan ambil dos berganda untuk
menggantikan dos yang tertinggal

- Jika menggunakannya secara
berlebihan (terlebih dos)

Hubungi doktor anda dengan segera
atau pergi ke Jabatan Kecemasan
hospital terdekat anda, jika dos
berlebihan telah digunakan. Ini perlu
dilakukan walaupun tiada sebarang
kesan keracunan atau rasa tidak selesa.
Anda mungkin memerlukan perhatian
perubatan segera.

Penggunaan ubat ini secara berlebihan
mungkin menyebabkan anda mengalami
masalah pemakanan, muntah,
ketidakselesaan di bahagian perut dan
cirit-birit.

Semasa menggunakan Cloxacap
- Perkara yang perlu dilakukan

Guna ubat anda mengikut arahan
doktor.

Maklumkan kepada semua doktor,
doktor gigi dan ahli farmasi yang
merawat anda bahawa anda sedang
menggunakan Cloxacap.

Beritahu doktor anda dengan segera jika
anda hamil semasa menggunakan ubat
ini.

Ambil Cloxacap Capusle hanya dengan
preskripsi doktor.

Teruskan penggunaan ubat untuk
tempoh yang ditetapkan walaupun anda
telah sembubh. Jika jangkitan anda
menjadi lebih teruk atau keadaan anda
tidak bertambah baik dalam masa
beberapa hari atau jangkitan baharu
berlaku, berjumpa dengan doktor anda.

1



Risalah Maklumat Ubat untuk Pengguna (RiMUP)

CLOXACAP CAPSULE

Cloxacillin Sodium (250mg, 500mg)

- Perkara yang tidak boleh dilakukan
Jangan berhenti menggunakan ubat ini
kecuali diarahkan oleh doktor anda.

Jangan mula menggunakan sebarang
ubat baharu tanpa berbincang dengan
doktor atau ahli farmasi anda.

Jangan memberi Cloxacap kepada
sesiapa, walaupun mereka mempunyai
simptom atau keadaan yang sama
dengan anda.

- Perkara yang perlu diberi perhatian
Berhati-hati sekiaranya anda memandu
atau sedang mengendalikan mesin
sehingga anda tahu kesan-kesan
pengambilan Cloxacap Capsule
terhadap anda.

Kesan-kesan sampingan

Cloxacap Capsule mungkin

mengakibatkan kesan sampingan

berikut walaupun tidak semua
mendapatkannya:

« tidak balas pendarahan, yang
mungkin menyebabkan sakit tekak
dan demam terutama dengan dos
yang tinggi dan kegagalan fungsi
platlet yang menyebabkan
pendarahan atau lebam.

«  Demam, ruam, kemungkinan
kekurangan kencing, protein dalam
air kencing dan kencing berdarah.

Kesan sampingan yang paling kerap
berlaku cirit-birit, mual dan muntah.

Jika sebarang reaksi alahan berlaku,
penggunaan Cloxacap perlu
diberhentikan secepatnya dan sila
dapatkan rawatan.

Jika mana-mana kesan sampingan
menjadi lebih serius, atau jika anda
mengalami mana-mana kesan
sampingan yang tidak disenaraikan di
dalam risalah ini, beritahu doktor atau
ahli farmasi anda.

Anda boleh melaporkan sebarang kesan
sampingan atau kesan advers ubat
kepada Pusat Pemantauan Kesan
Advers Ubat Kebangsaan melalui

laman web npra.gov.my
[Consumers— Reporting Side Effects

to Medicines (ConSERF) or Vaccines
(AEFD)].

Cara penyimpanan dan pelupusan
Cloxacap

- Penyimpanan

Jauhi daripada kanak-kanak.

Simpan di bawah suhu 30°C. Lindungi
daripada cahaya dan kelembapan.

- Pelupusan
Ubat-ubatan tidak harus dilupuskan

melalui air buangan atau sisa isi rumah.
Sila rujuk kepada ahli farmasi anda
mengenai cara yang betul untuk
melupuskan ubat yang tidak diperlukan
lagi. Langkah-langkah ini dapat
membantu melindungi alam sekitar.

Maklumat lanjut

- Rupa dan warna produk

Cloxacap 250mg Capsule:

Kapsul berwarna kelabu dan jingga
dengan “HD” dicetak di sebelah kapsul
dan “CX 250" dicetak disebelah kapsul
yang lain.

Cloxacap 500mg Capsule:

Kapsul berwarna jingga dan hitam
dengan “HD” dicetak di sebelah kapsul
dan “CX500” dicetak disebelah kapsul
yang lain.

- Bahan-bahan kandungan
Bahan aktif:
Cloxacillin Sodium

Bahan tidak aktif:
Cloxacap 250 mg Capsule:
Magnesium Stearate
Polyvinylpyrrolidone

Cloxacap 500 mg Capsule:
Magnesium Stearate
Talc

- Nombor MAL
Cloxacap 250 mg Capsule:
MAL19880037AZ

Cloxacap 500 mg Capsule:
MAL19950051AZ

Pengilang

HOVID Bhd.

121, Jalan Tunku Abdul Rahman,
(Jalan Kuala Kangsar)

30010 Ipoh, Malaysia.
Pemegang Pendaftaran Produk
HOVID Bhd.

121, Jalan Tunku Abdul Rahman,
(Jalan Kuala Kangsar)

30010 Ipoh, Malaysia.

